
Fframwaith Nyrsio Gofal Sylfaenol a Chymunedol

Papur crynhoi




Fframwaith ar gyfer Gweithio Integredig

Papur crynhoi

Cyflwyniad   

Datblygwyd y Fframwaith Nyrsio Gofal Sylfaenol a Chymunedol gan nyrsys gofal sylfaenol a chymunedol, ac mae'n amlinellu sut y byddant yn cyfrannu at gyflawni uchelgeisiau Cymru Iachach a Model Gofal Sylfaenol Cymru. Mae'r fframwaith yn darparu gweledigaeth ar gyfer gwasanaethau nyrsio gofal sylfaenol a chymunedol sy'n canolbwyntio ar yr unigolyn a’r hyn sy'n bwysig iddo, a sut y galluogir yr unigolyn i fyw'n dda a chymryd perchnogaeth o'i anghenion iechyd a lles ar bob cam o'i fywyd.
[image: ]Datblygwyd y Fframwaith drwy ymgysylltu â 500 o nyrsys a rhanddeiliaid ledled Cymru, drwy arolwg, gweithdai, cyflwyniadau a rhannu'r fframwaith ar wahanol gamau o'i ddatblygiad, fel rhan o Raglen Seilwaith Cymunedol (SC) y Rhaglen Strategol ar gyfer Gofal Sylfaenol. Mae’r rhaglen hon yn ceisio diffinio'r seilwaith sylfaenol sydd ei angen i ddarparu model cymunedol integredig, aml-broffesiynol 24/7 sy'n seiliedig ar leoedd. Gan adeiladu ar yr egwyddorion ym Model Gofal Sylfaenol Cymru, mae'n canolbwyntio ar sut mae gwasanaethau Gofal Sylfaenol a Chymunedol yn cydweithio â'i gilydd, i ddarparu gofal di-dor, ar lefel leol. 

Mae nyrsys gofal sylfaenol a chymunedol yn aelodau allweddol o'r gweithlu aml-broffesiynol, gan ddarparu mynediad at wasanaethau nyrsio 24/7, 365 diwrnod y flwyddyn. Maent yn chwarae rhan diogelwch hanfodol wrth ddarparu gofal cydgysylltiedig, sy'n canolbwyntio ar y unigolyn, yn atal digwyddiadau niweidiol a gwella canlyniadau i gleifion, a hynny’n seiliedig ar y bedair colofn o ymarfer clinigol, addysg, ymchwil ac arweinyddiaeth. (CNB, 2023).  Mae eu gwaith yn canolbwyntio ar ddatblygu perthnasoedd dibynadwy a pharhad gofal, lle maent yn defnyddio eu gwybodaeth ar sail tystiolaeth, barn broffesiynol a chlinigol (CNB, 2023) i helpu unigolion i gynllunio a chyflawni'r canlyniadau a nodwyd ganddynt fel rhai pwysig.


Nod yr arolwg oedd deall barn nyrsys a rhanddeiliaid ar wasanaethau nyrsio gofal sylfaenol a chymunedol a'r modd y caiff y gwasanaethau hyn eu datblygu yn y dyfodol, yng nghyd-destun eu maes ymarfer.
Yr hyn a glywsom
Pwysigrwydd cynhyrchu ar y cyd â’r bobl sy'n defnyddio gwasanaethau nyrsio gofal sylfaenol a chymunedol i ddeall beth sy'n bwysig iddyn nhw.
Roedd amser, llwyth gwaith, staffio a'r gweithlu yn rhwystrau allweddol i ddatblygu gofal sylfaenol yn y dyfodol.
Roedd arweinyddiaeth, rheoli, staffio a’r gweithlu, hyfforddiant, dysgu a datblygu, tîm a chyfathrebu yn cael eu hystyried yn elfennau allweddol wrth ddatblygu gwasanaethau nyrsio gofal sylfaenol a chymunedol.
Roedd yr egwyddorion sylfaenol a amlinellwyd yn y Fanyleb Nyrsio Cymunedol Genedlaethol (2022)) yn gywir, ond yr Egwyddor Technolegau Galluogi oedd y flaenoriaeth isaf oherwydd diffyg hyder ynddi, y gost, argaeledd hyfforddiant ac ymwybyddiaeth o’r dechnoleg sydd ar gael.
Roedd angen gwella dealltwriaeth a chydnabyddiaeth o rôl Nyrsio Cymunedol/Nyrsio Sylfaenol ymhlith cydweithwyr ac aelodau'r cyhoedd.
Roedd yn bwysig gwella ymwybyddiaeth a chydnabyddiaeth o bwysigrwydd goruchwyliaeth glinigol i Nyrsys a chytuno ar sut y gellid cefnogi hyn.
Mae hyn wedi arwain at ddatblygu wyth thema, ac mae gan bob un ohonynt gyfres o gamau gweithredu, sy'n adlewyrchu ac yn cyd-fynd â  Phum blaenoriaeth y Prif Swyddog Nyrsio ar gyfer Nyrsio (2022),  Dyletswydd Ansawdd (2023), Safonau Ansawdd Iechyd a Gofal (2023) a’r gofynion a amlinellir yn y Fanyleb Nyrsio Cymunedol Genedlaethol (2022), sef rhoi’r unigolyn, darpariaeth gofal ddiogel o ansawdd uchel a chanlyniadau gwell i'r boblogaeth, wrth wraidd y fframweithiau.

	1. Hyrwyddo ein gwaith: rhanddeiliaid/gweithwyr proffesiynol
	5. Arweinyddiaeth a Llais

	2. Cefnogi unigolion i gadw'n iach
	6. Gweithio mewn partneriaeth

	3. Adeiladu ar ymchwil
	7. Dangos gwerth

	4. Defnyddio technoleg
	8.  Strwythur a phrosesau i gefnogi ymarfer


Mae'r fframwaith yn cynnwys nyrsys gofal sylfaenol a chymunedol sy'n cefnogi pobl 16 oed a hŷn gartref, ym mhob rhan o’r maes iechyd a gofal cymdeithasol, waeth beth fo'u lleoliad. Nid yw'n cynnwys gwasanaethau plant gan gydnabod efallai na fydd cynnwys yr holl wasanaethau nyrsio plant sy'n gweithredu yn y gymuned yn llawn yn gwneud cyfiawnder â'r gwaith a wnânt ac uchelgeisiau eu gwasanaethau yn y dyfodol. Nodwyd cyfanswm o 47 o gamau gweithredu, ac ystyrir bod 18 o'r rhain, fel sydd wedi’u crynhoi isod, yn flaenoriaeth ar gyfer y 18 mis nesaf. Gellir dod o hyd i'r 29 o gamau eraill yn Atodiad 1 y fframwaith. Mae rhai o'r camau hyn o bosibl yn cael eu hadlewyrchu yn y gwaith sy'n cael ei ddatblygu gan Addysg a Gwella Iechyd Cymru (AaGIC) yng nghynllun y gweithlu nyrsio, gwaith ar y cyd rhwng y RhSGS ac AaGIC ar y cynllun gweithlu gofal sylfaenol strategol, neu’n gysylltiedig â gwaith cyfredol/arfaethedig sy'n cyd-fynd â'r Fanyleb Nyrsio Cymunedol Genedlaethol. Bydd adlewyrchu camau fel hyn yn atal dyblygu gwaith, tra'n caniatáu i farn nyrsys gofal sylfaenol a chymunedol gael ei hadlewyrchu yng nghynlluniau'r gweithlu strategol ehangach.



Crynodeb o Gamau gweithredu allweddol â blaenoriaeth Ebrill 2024 – Rhagfyr 2025

	Thema a maes ffocws
	Camau Gweithredu 
Sylwer: Gweler y cyd-ddibyniaethau â Chynllun Strategol y Gweithlu Gofal Sylfaenol a Chynllun Strategol y Gweithlu Nyrsio yn y ddogfen hir.
	Yn Arwain

	1. Hyrwyddo ein gwaith: rhanddeiliaid a gweithwyr proffesiynol
	Gwella ymwybyddiaeth o'r gwaith y mae Nyrsys Gofal Sylfaenol a Chymunedol yn ei wneud.

Gwella ymwybyddiaeth timau aml-broffesiynol o'r sgiliau a'r wybodaeth sydd gan nyrsys gofal sylfaenol a chymunedol, trwy ddatblygu fforymau aml-broffesiynol, ar draws gofal sylfaenol/eilaidd/cymunedol/cymdeithasol.
	Grŵp Cymheiriaid Uwch Nyrsys (GCUN)

RhSGS

	2. Cefnogi unigolion i gadw'n iach


	Datblygu negeseuon clir a chyson y gellir eu defnyddio gan Nyrsys Gofal Sylfaenol a Chymunedol, i wella dealltwriaeth unigolion o sut y gallant gefnogi a datblygu hyder wrth gyflawni a chynnal iechyd da trwy ddull cydgynhyrchiol gyda phobl sy'n defnyddio'r gwasanaeth a nyrsys.

Adolygu a chryfhau sut mae nyrsys yn gweithio drwy ddull cydgynhyrchiol gydag unigolion sy'n defnyddio gwasanaethau gofal sylfaenol a nyrsio cymunedol 
	RhSGS





RhSGS

	[bookmark: _Hlk155951371]3. Adeiladu ar Ymchwil
	Nodi a rhannu adnoddau a all gefnogi nyrsys sy'n dymuno gwneud ymchwil. 
	Trwy waith y Prif Swyddog Nyrsio (i’w gadarnhau)

	4.  Defnyddio Technoleg


	Datblygu papur crynhoi ar gyfer gofal sylfaenol a nyrsio cymunedol, i'w rannu gyda IGDC, sy'n ymgorffori'r gofynion ar gyfer seilwaith TG a system glinigol gadarn.

Cefnogi’r gwaith o weithredu’r argymhellion o'r Astudiaeth Partneriaeth Nyrsio Ddigidol (2023) gan wella ymwybyddiaeth, hyder, dysgu ar y cyd a defnydd o deleofal a theleiechyd trwy fforymau proffesiynol a chydweithwyr nyrsio gan gynnwys y sector annibynnol/preifat.
	RhSGS



TEC Cymru a RhSGS

	5. Arweinyddiaeth 


	Parhau i gefnogi a gwreiddio Cydweithfeydd Nyrsio Proffesiynol o fewn byrddau iechyd, gan gynnwys sut mae cydweithfeydd yn cyrchu, rhannu a defnyddio data iechyd y boblogaeth i ddylanwadu a hyrwyddo datblygiad gwasanaethau hygyrch, priodol a chyfartal ar lefel clwstwr.
Gweithio gydag academïau gofal sylfaenol aml-broffesiynol a thimau Addysg a Hyfforddiant lleol i ddatblygu/nodi hyfforddiant sy'n diwallu anghenion dysgu gan ganolbwyntio ar arweinyddiaeth, ymwybyddiaeth wleidyddol, cyfathrebu, diwylliant, dysgu systemau, dangos gwerth, effeithiolrwydd ac ansawdd.  
	RhSGS




RhSGS

	
Thema a maes ffocws
	Camau Gweithredu 

	Yn Arwain

	6. Gweithio mewn Partneriaeth


	Darparu cyfleoedd rheolaidd i nyrsys y GIG, nyrsys annibynnol a nyrsys gofal cymdeithasol ddod ynghyd i rannu gwybodaeth/sgiliau ar arfer gorau nawr ac yn y dyfodol, ynghyd â deallusrwydd ar faterion ansawdd, datrys problemau a chydweithio ar feysydd diddordeb cyffredin.

Nodi a chytuno ar feysydd diddordeb cyffredin, sy'n gwella gofal a ddarperir i unigolion ac a fydd yn cefnogi ac yn gwella ymarfer nyrsys a/neu weithwyr proffesiynol eraill.
	RhSGS




RhSGS

	7.
Dangos Gwerth


	Amlygu a mynegi'r achos dros systemau clinigol 'addas at y diben' (cysylltu â thema 4) mewn gwasanaethau gofal sylfaenol a nyrsio cymunedol (lle nad ydynt ar gael eisoes) sy'n cefnogi cofnodi a chasglu data i lywio a chefnogi ymarfer clinigol diogel.

Datblygu gwybodaeth a sgiliau nyrsys gofal sylfaenol a chymunedol wrth gasglu a defnyddio data gan gynnwys data PROM/PREM a data iechyd y boblogaeth, i lywio a datblygu ymarfer, y gweithlu a gwasanaethau.

Ystyried gwerth cynnal ymarfer tebyg yn seiliedig ar 'Datgloi pŵer iechyd y tu hwnt i'r ysbyty' (2023) Cydffederasiwn y GIG, archwilio'r berthynas rhwng y swm a fuddsoddwyd mewn gofal cymunedol yng Nghymru, a'r effaith ar ofal ysbyty a gofal brys. 

Cyfrannu at waith cyfredol y RhSGS ar ddangosfwrdd cenedlaethol nyrsio ardal, gan gynnwys, nodi unrhyw ddysgu a meysydd eraill lle gall datblygu setiau data cenedlaethol wella dealltwriaeth o wasanaethau a'u gwerth a'u heffaith ar gefnogi pobl gartref.
	
GCUN




RhSGS



RhSGS



RhSGS



	Thema 8. Strwythur a phrosesau i gefnogi ffyrdd o weithio yn awr ac yn y dyfodol
	[bookmark: _Hlk155951625]Cyfrannu at y gwaith sy'n gysylltiedig â'r fanyleb nyrsio cymunedol genedlaethol i wreiddio arweinyddiaeth dosturiol, goruchwyliaeth adferol, mentrau gwella ansawdd ac ymchwil, gan gynnwys anghenion hyfforddi a gofyniad am amser gwarchodedig.

Datblygu llwybrau gyrfa sy'n adlewyrchu maes ymarfer a dangos y cyfleoedd sydd ar gael i nyrsys ym maes Gofal Sylfaenol a Nyrsio Cymunedol.

Ystyried a gwneud argymhellion os oes angen ynghylch rhaglenni tebyg i'r rhaglen sylfaen Nyrsio Practis Cyffredinol i gefnogi nyrsys sy’n trosglwyddo i leoliadau gofal cymunedol a chymdeithasol.
	RhSGS/GCUN





Fforymau proffesiynol/GCUN




Casgliad  

Dangosodd yr arolwg nifer y nyrsys sy'n gweithio mewn gwasanaethau sylfaenol a chymunedol sy'n mwynhau eu rôl ac yn gweld y gwasanaeth y maent yn ei ddarparu yn hanfodol i helpu i atal, cefnogi tegwch a chefnogi gofal yn nes at y cartref. Er y gellir adlewyrchu llawer o'r themâu a'r camau gweithredu mewn meysydd eraill o nyrsio, mae gan nyrsys gofal sylfaenol a chymunedol heriau penodol hefyd.  Mae’r rhain yn cynnwys gwella ymwybyddiaeth o'u rôl, eu sgiliau a'r lefel o ymreolaeth y maent yn gweithredu ynddi, tra’n cefnogi cymhlethdod cynyddol unigolion sy'n byw yn y gymuned.  Er yn bwysig, gall y ffocws ar bwysau a heriau o fewn gofal eilaidd arwain at lai o amlygrwydd i rôl nyrsys gofal sylfaenol a chymunedol. Gall hyn effeithio ar;

nyrsys wrth benderfynu ble maen nhw'n dewis ymarfer, yn enwedig y rhai sy'n newydd i'r proffesiwn, 
aelodau o'r cyhoedd nad ydynt efallai'n ymwybodol o lefel sgiliau ac arbenigedd sydd gan nyrsys gofal sylfaenol a chymunedol, eu dull cyfannol o ofalu a rhoi triniaeth a'u gallu i alluogi unigolion a gofalwyr/teuluoedd i aros yn iach gartref,
y system iechyd a gofal, nad yw'n cydnabod yn llawn y rôl y mae'r nyrsys hyn yn ei chwarae wrth alluogi pobl i aros yn iach a/neu dderbyn gofal a thriniaeth gartref, gan leihau'r baich ar wasanaethau gofal eilaidd.

Bydd gwerthfawrogi pob gweithiwr proffesiynol ar draws iechyd, gofal cymdeithasol a'r trydydd sector yn hanfodol i sicrhau gofal yn nes at y cartref, o ystyried yr heriau demograffig hysbys y mae Cymru'n eu hwynebu. Mae nyrsys gofal sylfaenol a chymunedol, fel rhan o'r gweithlu hwn, yn elfen bwysig. Mae'r fframwaith hwn yn tynnu sylw at yr heriau penodol y maent yn eu hwynebu ac yn nodi camau gweithredu a fydd yn sicrhau bod nyrsys gofal sylfaenol a chymunedol yn cael eu galluogi i ddarparu eu sgiliau, eu gwybodaeth a'u harbenigedd penodol i unigolion a'r tîm aml-broffesiynol ehangach.

Datblygwyd y Fframwaith drwy ymgysylltu â 500 o nyrsys a rhanddeiliaid ledled Cymru, drwy arolwg, gweithdai, cyflwyniadau a rhannu'r fframwaith ar wahanol

gamau o'i ddatblygiad.



Beth sydd ei angen arnom i'n helpu i ddatblygu model nyrsio gofal sylfaenol a chymunedol yn y dyfodol?

Diwylliant gwaith agored, parchus, tosturiol a thryloyw sy'n cefnogi amodau gwaith teg a mynediad at ddilyniant a datblygiad gyrfa, waeth beth yw lefel neu faes yr ymarfer.

Pwy ydyn ni?

Mae Nyrsys Gofal Sylfaenol a Chymunedol yn gweithio mewn system iechyd a elwir yn Gofal Iechyd Sylfaenol ac maent yn ganolog i "ddarparu gwasanaethau hyrwyddol, amddiffynnol, ataliol, iachaol, adsefydlol a lliniarol i bobl drwy gydol y cwrs bywyd" (WHO, 2023). Gofal Sylfaenol).

Mae Nyrsys Gofal Sylfaenol a Chymunedol yn darparu tosturi, gofal, triniaeth a chefnogaeth 24 awr y dydd 7 diwrnod yr wythnos, gan weithio ar y cyd â'r person ac unrhyw un arall sy'n hyrwyddo neu'n cefnogi ar ei ran. Rydym yn gweithio mewn lleoliadau sylfaenol a chymunedol, gofal cymdeithasol a'r system gyfiawnder, o fewn y GIG a sefydliadau annibynnol.

Rydym yn gweithio gyda phobl mewn lles ac afiechyd, gan gynnwys y rhai mwyaf agored i niwed ac ymylol, o'u genedigaeth hyd at oedolaeth, yn y gwaith, i henaint a diwedd oes.

Mae gan Nyrsys Gofal Sylfaenol a Nyrsys Cymunedol ystod eang o sgiliau, gwybodaeth glinigol, arbenigedd a lefelau ymarfer, gan amrywio o weithwyr cymorth gofal iechyd hyd at nyrsys arbenigol ac ymgynghorol.

Rydym yn defnyddio gwybodaeth sy'n seiliedig ar dystiolaeth a barn glinigol i asesu, cynllunio, gweithredu a gwerthuso gofal nyrsio o ansawdd uchel sy'n canolbwyntio ar yr unigolyn o fewn cwmpas ein hymarfer. Rydym yn flaengar ac yn gallu addasu i ddatblygu ein cwmpas ymarfer i ddiwallu anghenion ein poblogaethau amrywiol ar hyn o bryd ac yn y dyfodol.

Rydym yn gweithio'n agos gydag aelodau eraill o'r tîm aml-broffesiynol, gan gynnwys sefydliadau annibynnol a thrydydd sector, i hwyluso, grymuso a chefnogi unigolion i ddiwallu eu hanghenion nyrsio a lles.

Mae ein sgiliau, gwybodaeth, arbenigedd, gallu i addasu a dull cyfannol sy'n canolbwyntio ar yr unigolyn yn golygu ein bod yn cael ein gwerthfawrogi gan y bobl a welwn, eu teulu/rhwydweithiau a'r gweithwyr proffesiynol rydym yn gweithio gyda nhw.

.



Yr hyn a glywsom?

Roedd Nyrsys Gofal Sylfaenol a Nyrsys Gofal Cymunedol yn awyddus i fod yn glir ynghylch pwy oedden nhw a'u rôl hanfodol yng nghyd-destun gweithio aml-broffesiynol a'r system iechyd a gofal cymdeithasol ehangach.

Pam rydyn ni'n hanfodol?

Mae Nyrsys Gofal Sylfaenol a Nyrsys Cymunedol yn darparu gofal tosturiol cyfannol, wedi'i adeiladu ar ymddiriedaeth, parhad perthnasoedd a dealltwriaeth o’r bobl a'r hyn sy'n bwysig iddynt, fel unigolion ac fel aelodau o'u teulu/rhwydweithiau cymdeithasol a chymunedol ehangach.

Rydym yn llygaid a chlustiau i'r tîm aml-broffesiynol ehangach, sy'n hanfodol i sicrhau diogelwch y bobl a welir, atal niwed y gellir ei osgoi, rheoli risg a sicrhau gwell canlyniadau i unigolion.

Rydym yn hanfodol i ddarparu gofal cydlynol a di-dor, yng nghartrefi pobl, clinigau ac amgylcheddau cymunedol eraill.

Rydym yn defnyddio ein sgiliau clinigol, ein barn broffesiynol a'n sgiliau datrys problemau i reoli a chydlynu gofal, triniaeth a chymorth pobl.

Rydym yn grymuso pobl i ddeall eu hanghenion iechyd a lles, hybu iechyd a darparu cymorth emosiynol, gan ganolbwyntio ar sut y gall newidiadau bach wneud gwahaniaethau cadarnhaol, atal salwch a/neu ddirywiad mewn iechyd a lles unigolion.

Rydym yn chwarae rhan bwysig wrth wella ymwybyddiaeth drwy ddarparu addysg a hyfforddiant iechyd i weithwyr proffesiynol mewn lleoliadau addysgol, galwedigaethol a’r gweithle, ac wrth gefnogi unigolion i aros mewn gwaith gan helpu i wella canlyniadau iechyd.

Mae nyrsys gofal sylfaenol a nyrsys cymunedol yn chwarae rhan bwysig wrth gefnogi gofalwyr di-dâl i gynnal eu rôl gofal a'u lles, gan alluogi'r person y maent yn gofalu amdano i aros lle mae eisiau byw. Gall eu rôl hefyd gynnwys darparu addysg a hyfforddiant i weithwyr iechyd a gofal cymdeithasol eraill sy'n cefnogi unigolyn ag anghenion nyrsio yn eu cartref.

Rydym yn defnyddio ein gwybodaeth arbenigol am nyrsio a'n sgiliau arwain i hyrwyddo lles a hunanofal, gan nodi'n rhagweithiol feysydd o wahaniaeth, anghydraddoldebau neu annhegwch o fewn poblogaethau ac ar draws y system iechyd a gofal cymdeithasol, fel y gallwn gefnogi anghenion nyrsio ar lefel unigol a chymunedol.



Fframwaith Nyrsio Gofal Sylfaenol a Chymunedol 2024-2027
Datblygwyd y Fframwaith Nyrsio Gofal Sylfaenol a Chymunedol gan ac ar gyfer nyrsys gofal sylfaenol a chymunedol. Mae'n amlinellu sut y byddant yn cyfrannu at gyflawni uchelgeisiau Cymru Iachach a Model Gofal Sylfaenol Cymru.







Beth fyddwn ni'n ei weld?



























Person - Mae unigolion yn teimlo eu bod yn cael eu cefnogi, eu galluogi a'u grymuso i gyrraedd eu lefel orau o iechyd a lles.  Mae unigolion sy'n dibynnu ar eraill yn derbyn gofal sydd er eu lles gorau.  Mae gofalwyr di-dâl yn teimlo'n hyderus i barhau i ofalu am eraill ac yn cael eu cefnogi i gynnal eu hiechyd a'u lles eu hunain..



























Timau aml-broffesiynol Gweithio ar y cyd yn seiliedig ar ddealltwriaeth gyffredin o sgiliau, gwerth a rôl nyrsys gofal sylfaenol a nyrsys cymunedol.



























Nyrsys - Gweithlu medrus, llawn cymhelliant, sy’n cael eu gwerthfawrogi a’u cefnogi, sy'n mwynhau gweithio ym maes Gofal Sylfaenol a Chymunedol ac sy'n cael eu galluogi i ddylanwadu a llywio polisi lleol a chenedlaethol.



























System - Dealltwriaeth a gwerthfawrogiad o rôl hanfodol Nyrsys Gofal Sylfaenol a Chymunedol, sy'n galluogi gofal cyson, diogel, cydlynol, di-dor yn nes at adref, 24 awr y dydd, 7 diwrnod yr wythnos, sy’n cael eu cefnogi gan lefelau digonol o gyllid, sy'n galluogi gwasanaeth â gwerthoedd yn ei lywio ac sy'n cyd-fynd ag anghenion y boblogaeth leol





Nodwyd 47 o gamau gweithredu, ac ystyriwyd bod 18 o'r rhain yn

flaenoriaeth gan nyrsys, gan ganolbwyntio ar 8 thema allweddol

		1. Hyrwyddo ein gwaith		5. Arweinyddiaeth a llais

		2. Cefnogi unigolion i gadw'n iach		6. Gweithio mewn partneriaeth

		3. Adeiladu ar ymchwil		7. Dangos gwerth

		4. Defnyddio technoleg		8. Strwythur a phrosesau i gefnogi ymarfer

Datblygwyd y Fframwaith drwy ymgysylltu â 500 o nyrsys a rhanddeiliaid ledled Cymru, drwy arolwg, gweithdai, cyflwyniadau a rhannu'r fframwaith ar wahanol

gamau o'i ddatblygiad.



Beth sydd ei angen arnom i'n helpu i ddatblygu model nyrsio gofal sylfaenol a chymunedol yn y dyfodol?

Diwylliant gwaith agored, parchus, tosturiol a thryloyw sy'n cefnogi amodau gwaith teg a mynediad at ddilyniant a datblygiad gyrfa, waeth beth yw lefel neu faes yr ymarfer.

Pwy ydyn ni?

Mae Nyrsys Gofal Sylfaenol a Chymunedol yn gweithio mewn system iechyd a elwir yn Gofal Iechyd Sylfaenol ac maent yn ganolog i "ddarparu gwasanaethau hyrwyddol, amddiffynnol, ataliol, iachaol, adsefydlol a lliniarol i bobl drwy gydol y cwrs bywyd" (WHO, 2023). Gofal Sylfaenol).

Mae Nyrsys Gofal Sylfaenol a Chymunedol yn darparu tosturi, gofal, triniaeth a chefnogaeth 24 awr y dydd 7 diwrnod yr wythnos, gan weithio ar y cyd â'r person ac unrhyw un arall sy'n hyrwyddo neu'n cefnogi ar ei ran. Rydym yn gweithio mewn lleoliadau sylfaenol a chymunedol, gofal cymdeithasol a'r system gyfiawnder, o fewn y GIG a sefydliadau annibynnol.

Rydym yn gweithio gyda phobl mewn lles ac afiechyd, gan gynnwys y rhai mwyaf agored i niwed ac ymylol, o'u genedigaeth hyd at oedolaeth, yn y gwaith, i henaint a diwedd oes.

Mae gan Nyrsys Gofal Sylfaenol a Nyrsys Cymunedol ystod eang o sgiliau, gwybodaeth glinigol, arbenigedd a lefelau ymarfer, gan amrywio o weithwyr cymorth gofal iechyd hyd at nyrsys arbenigol ac ymgynghorol.

Rydym yn defnyddio gwybodaeth sy'n seiliedig ar dystiolaeth a barn glinigol i asesu, cynllunio, gweithredu a gwerthuso gofal nyrsio o ansawdd uchel sy'n canolbwyntio ar yr unigolyn o fewn cwmpas ein hymarfer. Rydym yn flaengar ac yn gallu addasu i ddatblygu ein cwmpas ymarfer i ddiwallu anghenion ein poblogaethau amrywiol ar hyn o bryd ac yn y dyfodol.

Rydym yn gweithio'n agos gydag aelodau eraill o'r tîm aml-broffesiynol, gan gynnwys sefydliadau annibynnol a thrydydd sector, i hwyluso, grymuso a chefnogi unigolion i ddiwallu eu hanghenion nyrsio a lles.

Mae ein sgiliau, gwybodaeth, arbenigedd, gallu i addasu a dull cyfannol sy'n canolbwyntio ar yr unigolyn yn golygu ein bod yn cael ein gwerthfawrogi gan y bobl a welwn, eu teulu/rhwydweithiau a'r gweithwyr proffesiynol rydym yn gweithio gyda nhw.

.



Yr hyn a glywsom?

Roedd Nyrsys Gofal Sylfaenol a Nyrsys Gofal Cymunedol yn awyddus i fod yn glir ynghylch pwy oedden nhw a'u rôl hanfodol yng nghyd-destun gweithio aml-broffesiynol a'r system iechyd a gofal cymdeithasol ehangach.

Pam rydyn ni'n hanfodol?

Mae Nyrsys Gofal Sylfaenol a Nyrsys Cymunedol yn darparu gofal tosturiol cyfannol, wedi'i adeiladu ar ymddiriedaeth, parhad perthnasoedd a dealltwriaeth o’r bobl a'r hyn sy'n bwysig iddynt, fel unigolion ac fel aelodau o'u teulu/rhwydweithiau cymdeithasol a chymunedol ehangach.

Rydym yn llygaid a chlustiau i'r tîm aml-broffesiynol ehangach, sy'n hanfodol i sicrhau diogelwch y bobl a welir, atal niwed y gellir ei osgoi, rheoli risg a sicrhau gwell canlyniadau i unigolion.

Rydym yn hanfodol i ddarparu gofal cydlynol a di-dor, yng nghartrefi pobl, clinigau ac amgylcheddau cymunedol eraill.

Rydym yn defnyddio ein sgiliau clinigol, ein barn broffesiynol a'n sgiliau datrys problemau i reoli a chydlynu gofal, triniaeth a chymorth pobl.

Rydym yn grymuso pobl i ddeall eu hanghenion iechyd a lles, hybu iechyd a darparu cymorth emosiynol, gan ganolbwyntio ar sut y gall newidiadau bach wneud gwahaniaethau cadarnhaol, atal salwch a/neu ddirywiad mewn iechyd a lles unigolion.

Rydym yn chwarae rhan bwysig wrth wella ymwybyddiaeth drwy ddarparu addysg a hyfforddiant iechyd i weithwyr proffesiynol mewn lleoliadau addysgol, galwedigaethol a’r gweithle, ac wrth gefnogi unigolion i aros mewn gwaith gan helpu i wella canlyniadau iechyd.

Mae nyrsys gofal sylfaenol a nyrsys cymunedol yn chwarae rhan bwysig wrth gefnogi gofalwyr di-dâl i gynnal eu rôl gofal a'u lles, gan alluogi'r person y maent yn gofalu amdano i aros lle mae eisiau byw. Gall eu rôl hefyd gynnwys darparu addysg a hyfforddiant i weithwyr iechyd a gofal cymdeithasol eraill sy'n cefnogi unigolyn ag anghenion nyrsio yn eu cartref.

Rydym yn defnyddio ein gwybodaeth arbenigol am nyrsio a'n sgiliau arwain i hyrwyddo lles a hunanofal, gan nodi'n rhagweithiol feysydd o wahaniaeth, anghydraddoldebau neu annhegwch o fewn poblogaethau ac ar draws y system iechyd a gofal cymdeithasol, fel y gallwn gefnogi anghenion nyrsio ar lefel unigol a chymunedol.



Fframwaith Nyrsio Gofal Sylfaenol a Chymunedol 2024-2027
Datblygwyd y Fframwaith Nyrsio Gofal Sylfaenol a Chymunedol gan ac ar gyfer nyrsys gofal sylfaenol a chymunedol. Mae'n amlinellu sut y byddant yn cyfrannu at gyflawni uchelgeisiau Cymru Iachach a Model Gofal Sylfaenol Cymru.







Beth fyddwn ni'n ei weld?



























Person - Mae unigolion yn teimlo eu bod yn cael eu cefnogi, eu galluogi a'u grymuso i gyrraedd eu lefel orau o iechyd a lles.  Mae unigolion sy'n dibynnu ar eraill yn derbyn gofal sydd er eu lles gorau.  Mae gofalwyr di-dâl yn teimlo'n hyderus i barhau i ofalu am eraill ac yn cael eu cefnogi i gynnal eu hiechyd a'u lles eu hunain..



























Timau aml-broffesiynol Gweithio ar y cyd yn seiliedig ar ddealltwriaeth gyffredin o sgiliau, gwerth a rôl nyrsys gofal sylfaenol a nyrsys cymunedol.



























Nyrsys - Gweithlu medrus, llawn cymhelliant, sy’n cael eu gwerthfawrogi a’u cefnogi, sy'n mwynhau gweithio ym maes Gofal Sylfaenol a Chymunedol ac sy'n cael eu galluogi i ddylanwadu a llywio polisi lleol a chenedlaethol.



























System - Dealltwriaeth a gwerthfawrogiad o rôl hanfodol Nyrsys Gofal Sylfaenol a Chymunedol, sy'n galluogi gofal cyson, diogel, cydlynol, di-dor yn nes at adref, 24 awr y dydd, 7 diwrnod yr wythnos, sy’n cael eu cefnogi gan lefelau digonol o gyllid, sy'n galluogi gwasanaeth â gwerthoedd yn ei lywio ac sy'n cyd-fynd ag anghenion y boblogaeth leol

